
ՄԱԿ-ի Անվտանգության խորհրդի «Կանայք, խաղաղություն և անվտանգություն» N 1325 բանաձևի դրույթների իրականացման 2026-2027 թթ-ի Տեղական գործողությունների ծրագիրը և ծրագրի իրականացման ժամանակացույցը Ճամբարակ համայնքի համար ստեղծվել է «Կանայք, խաղաղություն և անվտանգություն» օրակարգի միջոլորտային գործընկերության և համայնքային ներգրավվածության միջոցով» ծրագրի շրջանակներում, Միացյալ Թագավորության կառավարության և անվտանգության հիմնադրամի ֆինանսական աջակցությամբ՝ «Պատերազմի և խաղաղության լուսաբանման ինստիտուտ»-ի (ՊԽԼԻ) կողմից տրամադրված ենթադրամաշնորհի միջոցով։ Բոլոր կարծիքները, բացահայտումները և եզրահանգումները պատկանում են հեղինակներին և պարտադիր չէ, որ համընկնեն Միացյալ Թագավորության կառավարության պաշտոնական դիրքորոշման կամ ՊԽԼԻ-ի տեսակետների հետ։



































ՆԵՐԱԾՈՒԹՅՈՒՆ

2000թ․-ի հոկտեմբերի 31-ին Միավորված ազգերի կազմակերպության Անվտանգության խորհուրդ-ը միաձայն ընդունեց ՄԱԿ ԱԽ 1325 բանաձև-ը՝ հիմք դնելով «Կանայք, խաղաղություն և անվտանգություն» (ԿԽԱ) գլոբալ օրակարգին։ Բանաձևը պատմական նշանակություն ունեցավ՝ առաջին անգամ միջազգային անվտանգության համակարգում ամրագրելով կանանց մասնակցության, պաշտպանության և խաղաղության գործընթացներում լիարժեք և արդյունավետ ներգրավվածության սկզբունքները։
Հայաստանի Հանրապետությունը, որպես ՄԱԿ անդամ պետություն, ստանձնել է ԿԽԱ օրակարգի իրականացման պարտավորություն և փուլային կերպով ձևավորել դրա ազգային մեխանիզմները։

· 2019–2021 թթ. ընդունվեց Հայաստանի առաջին Գործողությունների ազգային ծրագիրը (ԳԱԾ), որով հիմնադրվեց 1325 օրակարգի ինստիտուցիոնալ և քաղաքական իրականացումը ազգային մակարդակում։
· 2022–2024 թթ. ընդունվեց երկրորդ ԳԱԾ-ը, որն արձագանքեց տարածաշրջանային անվտանգության կտրուկ փոփոխություններին, հետկոնֆլիկտային զարգացումներին և բռնի տեղահանության հետևանքներին՝ ընդլայնելով պաշտպանության և վերականգնման բաղադրիչները։
· 2025–2027 թթ. մշակվեց և ընդունվեց երրորդ ԳԱԾ-ը, որը արդեն ձևավորվեց անվտանգության նոր միջավայրի, սահմանային շարունակվող լարվածության, մարդկային անվտանգության ընդլայնված ընկալման և նոր սպառնալիքների պայմաններում։
Այս ժամանակագրությունը վկայում է Հայաստանի հետևողական քաղաքական հանձնառության մասին՝ ԿԽԱ օրակարգը դիտարկելով ոչ թե մեկանգամյա քաղաքական հայտարարություն, այլ շարունակական, զարգացող և ինստիտուցիոնալ գործընթաց։

Երրորդ ԳԱԾ-ը (2025–2027 թթ.) հիմնված է հետևյալ ռազմավարական ուղղությունների վրա․
· Կանանց լիարժեք և արդյունավետ մասնակցություն որոշումների կայացման բոլոր մակարդակներում,
· Գենդերային հիմքով բռնության կանխարգելում և պաշտպանություն,
· Կանանց և աղջիկների իրավունքների ապահովում ճգնաժամային և հետճգնաժամային իրավիճակներում,
· Վերականգնման և կայուն զարգացման գործընթացներում կանանց դերակատարության ամրապնդում,
· Նոր սպառնալիքների՝ ներառյալ կիբերանվտանգության, ապատեղեկատվության, կլիմայի փոփոխության և կենսաբազմազանության հետ կապված մարտահրավերների գենդերազգայուն գնահատում։
Ծրագիրը կառուցված է մարդկային անվտանգության սկզբունքի վրա՝ դիտարկելով անվտանգությունը ոչ միայն ռազմական, այլև սոցիալական, տնտեսական, առողջապահական, տեղեկատվական և բնապահպանական հարթություններում։ Այն որդեգրում է միջոլորտային և ներառական մոտեցում՝ ապահովելով պետական մարմինների, տեղական ինքնակառավարման մարմինների, քաղաքացիական հասարակության և միջազգային գործընկերների համակարգված համագործակցությունը։

Կարևորագույն բաղադրիչ է օրակարգի տեղայնացումը համայնքային մակարդակում։ Տեղական գործողությունների ծրագրերի (ՏԳԾ) մշակումը հնարավորություն է տալիս ապահովել 1325 օրակարգի սկզբունքների գործնական կիրարկումը համայնքներում՝ հաշվի առնելով կոնկրետ տարածքային, սոցիալական և ժողովրդագրական առանձնահատկությունները։ Տեղայնացման գործընթացը նպաստում է համայնքային կառավարման մարմինների պատասխանատվության բարձրացմանը, կանանց մասնակցության ընդլայնմանը և տեղական մակարդակում ճգնաժամերին արձագանքելու կարողությունների զարգացմանը։

Այս ՏԳԾ-ը մշակվել է Ճամբարակ համայնքի համար, և դրա մշակման գործընթացը իրականացվել է Քաղաքացիական երիտասարդական կենտրոնի կողմից՝ Ճամբարակ համայնքապետարանի, համայնքի բնակիչների, փորձագետների և քաղաքացիական հասարակության կազմակերպությունների ակտիվ և ներկայացուցչական մասնակցությամբ։ Ծրագիրը հիմնված է տեղական համայնքի իրական կարիքների և առաջնահերթությունների վրա, ընդլայնելով և տեղայնացնելով ՄԱԿ ԱԽ 1325 բանաձևի երրորդ ԳԱԾ-ի (2025–2027 թթ.) ռազմավարական ուղղությունները։

ՏԳԾ-ն ապահովում է 1325 օրակարգի սկզբունքների գործնական կիրարկումը համայնքում՝ ընդգծելով մասնակցային և ներառական մոտեցումը, տեղական բնակիչների անմիջական ներգրավումը ծրագրի մշակման, գնահատման և գործողությունների ընտրության գործընթացներում։ Այն ձևավորում է տեղական կարիքներին հենված միջոցառումների ծրագիր՝ նախատեսված 2027–2028 թթ. համար, որը նպատակաուղղված է ամրապնդելու կանանց և աղջիկների պաշտպանությունը, մասնակցությունը որոշումների կայացման գործընթացներին և տեղական համայնքի անվտանգությունն ու կայուն զարգացումը։

Մասնակցություն
	N
	Նպատակը
	Միջոցառումները
	Արդյունքային ցուցանիշները
	Կատարման ժամկետները
	Պատասխանատու կատարողները
	Համակատարողները
	Ֆինանսավորում

	1
	Ապահովել կանանց՝ մասնավորապես սահմանամերձ շրջանների (այդ թվում անվտանգային նոր իրավիճակում գտնվող, բռնի տեղահանված, փախստական, հաշմանդամություն ունեցող և այլ խոցելի խմբերի) ներգրավվածությունը տեղական մակարդակում կայացվող որոշումներում։
	1.  Ճամբարակ համայնքի սահմանամերձ  բնակավայրերում բնակվող կանանց, աղջիկների, տեղահանվածների համար կազմակերպել հատուկ ուսուցումներ/դասընթացներ՝ տեղական ինքնակառավարման համակարգի,  համայնքային զարգացման ծրագրերի, քաղաքացիական մասնակցության մեխանիզմների վերաբերյալ։

2․ Ապահովել Ճամբարակ համայնքի սահմանամերձ  բնակավայրերում բնակվող կանանց, աղջիկների, տեղահանվածների ներգրավվածությունը համայնքում ձևավորվող խորհրդակցական մարմինների և հանձնաժողովների կազմում։

3. Ճամբարակ համայնքում կազմակերպել անվտանգային հարցերի անդրադարձող հանրային քննարկումներ՝ դրանցում ներգրավելով համայնքի սահմանամերձ  բնակավայրերում բնակվող կանանց, աղջիկների և տեղահանվածների։

	
	
	Ճամբարակ համայնքի ղեկավար,

Համայնքի ղեկավարի տեղակալներ

Վարչական շրջանների ղեկավարներ

Համայնքի ղեկավարի խորհրդականներ

Զարգացման ծրագրերի, տուրիզմի, առեվտրի, սպասարկման եվ գնումների բաժին
Քաղաքաշինության եվ հողաշինության բաժին
	
	

	2
	Իրազեկման արշավների կազմակերպում ուղղված ՀՀ զինված ուժերի տարբեր ստորաբաժանումներում կանանց ներգրավվածության բարձրացմանը, հատկապես որոշումների կայացման գործընթացում։
	1․ Զինված ուժերում կանանց դերակատարության դրական ընկալումների ձևավորման նպատակով Ճամբարակ համայնքում իրականացնել հանրային իրազեկման արշավներ։

2․ Ճամբարակ համայնքում օրացույցային/ոչ օրացուցային  տոներին նվիրված  միջոցառումների ընթացքում, համագործակցելով ՀՀ ԶՈՒ հետ, ապահովել զինված ուժերում ծառայող կանանց ներկայացվածությունը։ 

3. թեմատիկ աշխատարաններ համայնքի երիտասարդ աղջիկների և տղաների համար
	
	
	Ճամբարակ համայնքի ղեկավար,

Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
	
	






Պաշտպանություն
	N
	Նպատակը
	Միւջոցառումները
	Արդյունքային ցուցանիշները
	Կատարման ժամկետները
	Պատասխանատու կատարողները
	Համակատարողները
	Ֆինանսավորում

	1
	 Կանանց և աղջիկների հատուկ պաշտպանության ապահովում պատերազմների, արտակարգ իրավիճակների (ներառյալ կլիմայական փոփոխությունների) դեպքում
	1.Ճամբարակ համայնքում առկա ապաստարանների և պարզագույն թաքստոցների հարմարեցում և նորերի կառուցում ՝ հիմք ընդունելով  գենդերազգայուն կահավորման նվազագույն չափորոշիչները  և ապահովելով կանանց և աղջիների համար անհրաժեշտ միջոցների մշտական առկայությունը։ 

2.Կառավարման մարմինների և բնակչության իրազեկման/ ազդարարման ապահովման համակարգի ընդլայնում: 

3.Բնակչության շրջանում իրազեկում ապաստարանների/ թաքստոցների մասին ( որտեղ են գտնվում, ինչպես հասնել, ներկայացնել բնակվելու կանոնները)։ 

4.Սահմանամերձ բնակավայրերում բնակվող կանանց պաշտպանության խնդիրների արձագանքման ուղղությամբ տեղական պլանների մշակում և ներառում համապատասխան տեղական ծրագրում: 

5.Կազմակերպել տարհանման պլանների վերաբերյալ համանքային իրազեկման հանդիպումներ և գործնական ուսումնական վարժանքներ՝ կանանց և աղջիկների մասնակցությամբ։ 

6.Ճամբարակ համայնքում  արագ արձագանքման խմբերի (համայնքապետարանի աշխատակիցներ, դպրոցի տնօրեն, մանկապարտեզի տնօրեն, բուժքույր, երիտասարդ կամավորներ, ՀԿ ներկայացուցիչներ և այլն) ստեղծում, վերապատրաստում և փորձնական վարժանքների պարբերաբար կազմակերպում` բնակչության մասնակցությամբ

7․Ներգրավել կանանց նոր կառուցվող կամ վերակառուցվող ապաստարանների և զենքերի նախագծման աշխատանքներում
	

	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
	
	

	2
	Հակամարտությունների ժամանակ բռնությունից տուժած կանանց և աղջիկների պաշտպանության ապահովում
	1.Պատերազմների ժամանակ բռնությունից, այդ թվում սեռական բռնությունից և թրաֆիքինգից տուժած կանանց հայտնաբերման, նույնացման և ուղղորդման մեխանիզմների բարելավում, միջազգային խոստումնալից փորձի տեղայնացում 

2.Կոնֆլիկտային իրավիճակներում կյանքի և առողջության, սեռական ազատության և անձեռնմխելիության, պատվի և արժանապատվության դեմ ուղղված հանցագործությունների պատշաճ արձագանքման, փաստաթղթավորման և հետաքննության ինստիտուցիոնալ մեխանիզմներին ուղղված տեղեկատվական արշավների իրականացում։

3.Տեղահանված անձանց տեղավորման հարցերով պատասխանատու մարմինների աշխատակիցների կարողությունների հզորացում: 

4.Բռնությունից տուժած կանանց անհետաձգելի սոցիալ-հոգեբանական և բժշկական աջակցության տրամադրում։ 
	
	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
Քաղաքաշինության եվ հողաշինության բաժին
	
	

	3․
	Քաղաքացիական պաշտպանության հմտությունների և գիտելիքի զարգացում կանանց և աղջիկների շրջանում (հատուկ ուշադրություն դարձնելով սահմանամերձ շրջաններում բնակվող կանանց և աղջիկներին)
	1․  Ճամբարակ համայնքի կանանց և աղջիկների համար շարունակական դասընթացների անցկացում՝ արտակարգ իրավիճակներում և պատերազմի ժամանակ առաջին օգնության ցուցաբերման հմտությունների և ինքնապաշտպանության մեխանիզմների զարգացման ուղղությամբ։

	
	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
Քաղաքաշինության եվ հողաշինության բաժին
	
	








Կանխարգելում
	N
	Նպատակը
	Միջոցառումները
	Արդյունքային ցուցանիշները
	Կատարման ժամնեկտները
	Պատասխանատու կատարողները
	Համակատարողները
	Ֆինանսավորում

	1
	ԿԽԱ օրակարգի վերաբերյալ իրազեկվածության բարձրացում, համապատասխան գիտելիքների և հմտությունների զարգացում կանանց շրջանում
	1․ Ճամբարակի համայնքապետարանի աշխատակազմի և կառուցվածքային ստորաբաժանումների համար կազմակերպել ՄԱԿ ԱԽ 1325 ԿԽԱ N: 1325 բանաձևի, բանաձևից բխող Հայաստանի 3-րդ  ԳԱԾ-ի վերաբերյալ։

2․  1325 բանաձևից բխող երրորդ ազգային ծրագրի վերաբերյալ հանրության
իրազեկվածության բարձրացում ՝ արշավների, դասընթացների,
քննարկումների, ԿԽԱ օրակարգի վերաբերյալ առկա ռեսուրսների
օգտագործման (սոց. գովազդներ, հոլովակներ, ձեռնարկներ և
այլ) միջոցով։

3․  Ճամբարակ համայնքի պաշտոնական կայք-էջում, սոցիալական հարթակներում 1325 բանաձևի մասին նյութերի հրապարակում։
	
	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին

	
	

	2
	Կրթական  կարողությունների   զարգացում, 1325 բանաձևի  վերաբերյալ   տեղեկատվության  ներառում   կրթական   ծրագրերում
 

	1․ Ուսումնական  հաստատություններում ուսուցիչների և աշակերտների  համար 1325 բանաձևի մասին ոչ ֆորմալ ձևաչափով հատուկ ուսուցումների անց կացում։ 

2. Ուժային կառույցների (ոստիկանություն, փրկարար ծառայություն, զինվորական ստորաբաժանումներ) համար կազմակերպել վերապատրաստումներ՝ ՄԱԿ ԱԽ 1325 բանաձևի դրույթների, գենդերազգայուն արձագանքման և կանանց իրավունքների պաշտպանության վերաբերյալ։

3․ Իրականացնել հանրային իրազեկման աշխատանքներ՝ հեռուստահաղորդումների պատրաստում մարզային լրատվամիջոցի հետ համագործակցությամբ։ 
	
	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
	
	

	3
	Կիբեր  անվտանգության  ծրագրերում   կանանց   ակտիվությանն   ուղղված   միջոցառումների   իրականացում   թվային  լուծումների  նկատմամբ  վստահության   ամրապնդում

	1,Կանանց ու աղջիկների համար՝ հատկապես սահմանամերձ բնակավայրերում ապրող, կիբերանվտանգության վերաբերյալ իրազեկման աշխատանքների իրականացում և դրանց շարունակականության ապահովում (դասընթացներ, հոլովակների պատրաստում)։ 

2.Մեդիագրագիտության, կիբերանվտանգության և գենդերային բռնության ռիսկերի վերաբերյալ գիտելիքների բարձրացմանն ուղղված միջոցառումների, արշավների կազմակերպում դպրոցահասակների, ինչպես նաև կանանց և երիտասարդների շրջանում։
	
	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
	
	



Օժանդակություն եւ վերականգնում
	N
	Նպատակը
	Միւջոցառումները
	Արդյունքային ցուցանիշները
	Կատարման ժամնեկտները
	Պատասխանատու կատարողները
	Համակատարողները
	Ֆինանսավորում

	1
	 Ապահովել բազմակողմանի աջակցություն  պատերազմական գործողությունների հետևանքով տուժած, տեղահանված ընտանիքներին՝ հատուկ ուշադրություն դարձնելով կանանց՝ որպես առաջնային խնամակալների և տնային տնտեսությունների ղեկավարների 
 
 

	 1․Ստեղծել «մեկ պատուհան» սկզբունքով գործող տեղեկատվական և խորհրդատվական հարթակներ, որոնց միջոցով պատերազմից տուժած և տեղահանված ընտանիքների  կանայք կստանան համապարփակ աջակցություն՝ սոցիալական ծրագրերից օգտվելու, անհրաժեշտ փաստաթղթերի ձևակերպման, ինչպես նաև իրենց իրավունքների պաշտպանության և համապատասխան ծառայություններին ուղղորդվելու հարցերում։
 
[bookmark: _heading=h.24m17ubqckjg]2․Ապահովել դյուրին և նպատակային իրավաբանական ու հոգեբանական աջակցության ծրագրեր անհայտ կորածների ընտանիքների, պատերազմական գործողությունների հետևանքով որդեկորույս դարձած մայրերի, տեղահանված այրի կանանց ու ծնող կորցրած երեխաների համար։

3․  Կազմակերպել կանանց համար ուսուցման և կարողությունների զարգացման ծրագրեր՝ նրանց տնտեսական ճկունությունը, մասնագիտական կարողությունները և միկրոֆինանսավորման հասանելիությունը բարձրացնելու նպատակով:

	
	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
Համայնքի սոցիալական աշխատողներ և համայնքային ծառայություն իրականացնող այլ պաշտոնյաներ
	
	



Համագործակցություն
	N
	Նպատակը
	Միւջոցառումները
	Արդյունքային ցուցանիշները
	Կատարման ժամնեկտները
	Պատասխանատու կատարողները
	Համակատարողները
	Ֆինանսավորում

	1
	ԿԽԱ-ի ոլորտում քաղաքացիական հասարակության գործընկերների հետ համագործակցութ-յան ամրապնդում
	1.Կազմակերպել կանոնավոր քննարկումներ նոր մարտահրավերների և դրանց լուծումների վերաբերյալ: 
2.Կազմակերպել ոլորտի հիմնական դերակատարների աշխատանքների արդյունքների ընթացիկ քննարկումներ՝ մասնակից դարձնելով քաղաքացիական հասարակության ներկայացուցիչներին։
	

	
	Համայնքի ղեկավարի տեղակալներ

Համայնքի ղեկավարի խորհրդականներ
Զարգացման ծրագրերի, տուրիզմի, առեվտրի, սպասարկման եվ գնումների բաժին
	
	




	Արձանագրված խնդիրներ
	Մասնակցություն
1. բնապահպանական /խմելու ջրի խնդիրը/
2. խիստ կարծրատիպերը/ կինը չի կարող վարչական ղեկավար լինելը/
3. տեղեկացվածության ցածր մակարդակ

	
	Պաշտպանություն

1. ապաստարանների քիչ քանակը և կահավորման խնդիրը
2. բուժանձնակազմի սերնդափոխության խնդիրը
3. Տարհանման պլանները


	
	Կանխարգելում
1. 1325 բանաձևի վերաբերյալ տեղեկացվածության բացակայություն

	
	Օժանդակություն եւ վերականգնում
1. զբաղվածության հիմնախնդիր 
2. ենթակառուցվածքների սահմանափակություն/ օրինակ հասարակական տրանսպորտի անհասանելիություն

